
MAKTABGACHA TA’LIM MUASSASALARDA 
TARBIYALANUVCHILARNI IJODKORLIGINI 

RIVOJLANTIRISHNING INTERAKTIV METODLARI
Karimjonova  D.A. 

ChDPU  “Maktabgacha ta’lim metodikasi” kafedra  o‘qituvchisi  

Таянч сўзлар: машғулот, таълим, тадкикот, инновация, интерактив, рефлексия, эне-
ржайзер. 

Ключевые слова: обучение, образование, исследования, инновации, интерактив, 
рефлексия, энерджайзер.

Key words: lesson, education, research, innovation, interactive, reflection, energizer.

Maktabgacha ta’lim bola sog‘lom, har tomonlama kamol topib shakllanishini 
ta’minlaydi, unda o‘qishga intilish hissini uyg‘otadi, uni muntazam ta’lim 
olishga tayyorlaydi. Maktabgacha ta’lim bola olti-yetti yoshga yetgunicha davlat 
va nodavlat maktabgacha tarbiya bolalar muassasalarida hamda oilalarda amalga 
oshiriladi. Maktabgacha ta’lim maqsadi va vazifalarini ro‘yobga chiqarishda 
mahallalar, jamoat va xayriya tashkilotlari, xususan tarbiyachilar katta rol 
uyniydi.Bugungi kunda maktabgacha ta’lim tashkilotlarida murg‘’ak qalblarga 
ega bo‘lgan avlodga ta’lim tarbiya berayotgan tarbiyachilarning oldilarida eng 
muhim vazifalaridan biri ham bolalarning bunyodkorlik xislarini tarbiyalash, 
ijodkorlik va kreativlik ko‘nikmalarini tarbiyalash, hamda tabiat yaratgan 
boyliklardan oqilona foydalanish ruxida tarbiyalashdandan  iborat.

Oxirgi vaqtlardagi ta’lim-tarbiya mazmuni, shakli, vosita va metodlarini 
yangilashga e’tibor berish, maktabgacha ta’limga oid innovatsiyalarni izlash, uni 
ta’lim-tarbiya jarayoniga, tarbiyachilarning pedagogik faoliyatiga kiritib borishda 
ularning malaka oshirish tizimining ahamiyati kattadir. Ayniqsa, pedagogik 
faoliyatga ilg‘or pedagogik texnologiyalarni tatbiq etish, innovatsiyalarni joriy 
etish, o‘qituvchi va tarbiyachilarni zamonaviy usullardan foydalanish, ko‘nikma 
va malakalari bilan qurollantirish malaka oshirish tizimi oldiga qo‘yilgan vazifalar 
zamirida amalga oshirilmoqda. 

Hozirgi vaqtda dunyo psixologlari ta’kidlaganidek, «indigo»  bolalar  dunyoda  
sodir bo‘layotgan voqea-hodisalarni ya’ni ularni dunyoqarashlari kattalarga 
nisbattan tez sezmoqdalar.  Shuning  uchun  bugungi  kun  tarbiyachilari  oldida  

bir  qator dolzarb  vazifalar turibdi. Shulardan biri ta’lim jarayonida interaktiv 
usullardan foydalanishdir. Shuning uchun ham maktabgacha pedagoglarni 
pedagogik faoliyatini hamda dunyoviy bilimlarini va ta’lim tarbiya tizimini 
rivojlantirish hozirgi zamon davr talabidir. Maktabgacha ta’lim tarbiyani 
rivojlantirish uchun quyidagilarni amalga oshirish lozim bo‘ladi:

 – malakli tarbiyachi va pedagog kadrlarni ustuvor ravishda tayyorlash;
 – bolalarni oilada tarbiyalashni tashkiliy, psixologik, pedagogik va uslubiy 
jihatdan ta’minlash;

 – zamonaviy o‘quv-uslubiy qo‘llanmalar, texnik vositalar, o‘yinchoqlar va 
o‘yinlar yaratish hamda ularni ishlab chiqarish;

 – maktabgacha yoshdagi bolalarni xalqning boy madaniy-tarixiy merosi va 
umumbashariy qadriyatlar asosida ma’naviy-axloqiyjihatdan tarbiyalash 
uchun shart-sharoitlar yaratish;

 – maktabgacha muassasalarning harxil turlari uchun turli variantlardagi 
dasturlarni tanlab olish, maktabgacha tarbiyaning barcha masalalari 
bo‘yicha malakali konsultatsiya xizmati ko‘rsatish imkoniyatini yaratish;

 – maktabgacha tarbiya va sog‘lomlashtirish muassasalari tarmog‘ini qo‘llab-
quvvatlash varivojlantirish mexanizmini ishlab chiqish.

Tarbiyachilarni interaktiv usullardan oqilona, maqsad va sharoitga muvofiq 
tarzda didaktik tamoyillarga asoslangan holda foydalanishga o‘rgatish bugungi 
kunda zamonaviy pedagogikaning muxim masalalaridan biri hisoblanadi. 
Maktabgacha ta’lim muassasalarda tarbiyachilar o‘z faoliyatlariga zamonaviy 
usullarniga oid ilmiy maqolalar, risolalar, tatbiq etib kelmoqdalar. Ba’zan, 
interaktiv usullarning mohiyati va maqsadini to‘liq anglamagan holda 
qo‘llamokdalar.  Shuning uchun malakaoshirish jarayonining o‘zida interaktiv 
o‘kuv muhiti yaratilib, tarbiyachilar uning bevosita ishtirokchisiga aylansalar,  
ya’ni xar bir interfaol usulni bevosita o‘zlaridan utkazib uzlashtirsalar, ushbu 
usullarni maktabgacha ta’limga moslashtirib, amaliyotga tatbiq etishlarish 
unchalik oson va qulay kechadi. 

Maktabgacha ta’lim muassasalarida interaktiv usullardan  «Aqliy hujum», 
«Rolli o‘yin», «Kichik guruhlarda ishlash», «Bahs munozara», «Galereyaga 
sayr», «Klaster», «Bumerang», «Enerjayzerlar» dan foydalanish mumkin. 
Tarbiyachi mashg‘ulot o‘tkazish jarayonida mashg‘ulotning boshi va oxirida 
mavzu yuzasidan bolalarning tushunchalarini aniqlash hamda olgan bilimlarini 
mustahkamlash uchun aqliy hujum usulidan foydalanishi maqsadga muvofiq. 
«Kichik guruhlarda ishlash» bolalarning o‘zaro muloqot va fikr almashuviga 
asoslanadi. Bo‘nda guruhda tahlil qilish, tekshirish asosida berilgan mavzu ishlab 
chiqiladi.  «Rolli o‘yinlar»da bolalarga biror muammoli vaziyat beriladi. Bolalar 
bu muammoni uziga xos metod yordamida real hayot holatlarini jonlantiradilar. 

Bahs-munozara metodida bolalarga bir kun oldin mavzu beriladi. Bolalar 
savollarga ota-onalaridan so‘rab og‘zaki javob topib keladilar hamda berilgan 
savollarga javoblar «bahs-munozara» asosida olib boriladi. Pedagogik texnologiya 
– bolani mustaqil ijod qilish,  bilim olish, fikrlashga o‘rgatishni kafolatlaydigan 
jarayondir. 

Metodika – pedagogning bilimi, ko‘nikmasi, mahorati, shaxsiy sifatlari, 
temperamentiga  bog‘liq  bo‘lib,  ma’lum shaxs, pedagog uchun qulay bo‘lgan 
o‘qitish usullari va yullari majmuidir. U alohida metodikalarga ajratiladi: 
Pedagogika fani ma’lum o‘quv fanlarini o‘qitish qonuiniyatlarini tadqiq qiladi. 
Bolaga bilimlar tayyor holda berilmaydi, u kelgusida bilimlarni manbalardan 
mustaqil oladigan, fikrlay olish, mustaqil pozitsiyada to‘ra olishga o‘rgatiladi.  
Barcha bolalarni o‘z qobiliyatlari ehtiyojlari darajasida albatta o‘zlashtirib 
olishlari kafolatlanadi.

Kadrlarni o‘qitish va tarbiyalash milliy tiklanish prinsiplari va mustaqillik 
yutuqlari, halqning boy milliy, ma’naviy va intellektual salohiyati hamda 
umumbashariy qadriyatlarga tayangan, insonparvarlikka yo‘naltirilgan ta’limning 
mazmuni davlat ta’lim standartlari asosida isloh qilinadi. Tarbiya oluvchining 
shaxsiga, unda ta’lim va  bilimlarga bo‘lgan  ishtiyoqni kuchaytirishga, mustaqil 
ish tutishni, iftixor va insoniy qadr-qimmat tuyg‘usini shakllantirishga alohida 
e’tibor berish maqsadga muvofiq.

Yuqorida keltirilgan interaktiv usullar va metodlardan foydalanish 
maktabgacha ta’lim sifati va samaradorligiga erishishda muhim ahamiyat kasb 
etadi.  Tarbiyachining mashg‘ulotga tayyorgarlik modulini qullash usullari bilan 
tanishtirish muhim ahamiyat kasb etadi. Aytish joizki, xar bir mashg‘ulot avvalida 
tarbiyachi «bugungi pedagogik vaqtda bolalarga nimalarni o‘rgata olaman?» 
degan savolni o‘z oldiga quyishi va aniq maqsadni belgilab olishi zarur. Shuning 
uchun xar bir tarbiyachi tayyorgarlik modulini yaratishida pedagogik vaziyat 
uchun ketadigan tahminiy vaqtni aniq belgilashi lozim. Yuqoridagilardan kelib 
chiqqan holda, interaktiv usullarni qullab tayyorlov guruhida tajriba-tadqiqot 
mashg‘ulotining tarbiyachi tomonidan tayyorgarlik moduli va mashg‘ulot 
ishlanmasidan namuna keltiramiz:  Mavzu: Havo  bilan tanishtirish. 

Tarbiyachi: Bolalar hozir men sizlarga bir topishmoqni aytaman. 
Topishmoqning javobini topsangiz, sizlarni taqdimlaymiz. Agar qulimizdagi 
sharni damlasak, uni ichida nimani ko‘ramiz?

 – Bolalar: Havo. 
 – Tarbiyachi: Ayting-chi, atrofimizdagi havoni ko‘ramizmi? 
 – Bolalar: Yo‘k, kurmaymiz. 
 – Tarbiyachi: Bolalar havoni kurish va bilish uchun uni tutishimiz kerak.
 – Tajriba: «Kurinmasni tut!». 

 – Tarbiyachi: Hammangiz stol ustidagi polietilen xaltani qulingizga                  
oling, unda nima borligini aniqlang? 

 – Bolalar: U bo‘sh. 
 – Tarbiyachi: Uni olib bir necha marta puflaymiz, endi uni buraymiz, xalta 
havoga to‘ldi, havo tuldirilgan xaltacha yostiqqa o‘xshaydi. Havo butun 
yostiqchaga o‘rnashib xaltachani egalladi.         

Agar biz uni yechib yuborsak nima bo‘ladi? 
 – Bolalar: Xaltadagi havo chiqib ketadi, buyum o‘z holiga qaytadi. 
 – Tarbiyachi: Havoni sezish uchun uni tutishimiz kerak ekan, biz bo‘nga 
erishdik. 

Har bir guruh a’zolari davra kurib, bir-birlarining qullarini maxkam ushlaydilar. 
Tarbiyachi har bir guruhga birnechta shar beradi. Ularning vazifasi qullarini 
quyib yubormasdan sharlarni havoda iloji boricha ko‘prok uynatishdan iborat. 
Yerga tushgan sharni olish mumkin emas. Sharlarni uzoq vaqt havoda ushlab 
uynatgan guruh g‘olib deb topiladi.       

Interaktiv o‘qitish mashg‘ulotini o‘tkazishda quyidagilarga e’tibor 
qaratishingiz tavsiya etiladi: 

 – Mashg‘ulot ishtirokchilariga, mavzuni tanlash: 
 – ishtirokchilar yoshi, ularning qiziqishlariga; 
 – mashg‘ulot o‘tkazishning vaqtinchalik belgilari; 
 – shu mavzuda ushbu guruhlar bilan avval mashg‘ulot o‘tkazilganmi? 
 – Shu mashg‘ulotga guruhning qiziqishi. 

Kerakli shartlar quyidagilar: 
 – Mashg‘ulot maqsadi. 
 – Tarqatma materiallar. 
 – Texnik jihozlar. 
 – Ishtirokchilar. 
 – Asosiy savollar, ularning ketma-ketligi. 
 – Hayotdan amaliy misollar. Har bir mashg‘ulotda bo‘lishi kerak bo‘lgan          
aspektlar: 

 – Yechimi kerak bo‘lgan muammoni aniqlash. 
 – Ishtirokchilarni tanishtirish (tanishuv uchun mashg‘ulotlar, emotsional               
siquvlarni  bartaraf etish). 

 – Kelajakda olingan bilimlarni qo‘llash. 
 – Amaliy qism. Interaktiv  metodlar: 
 – Tanishuv, «Muzyorar» o‘yin. 
 – Davra  suhbati. 
 – Aqliy  hujum. 
 – Rolli  o‘yinlar. 
 – Kichik guruhlarda  ishlash. 

 – Juftlikda  ishlash. 
 – Bahs-munozara. 
 – Galereyaga sayr. 
 – Enerjayzerlar. 

Ushbu interfaol usullardan foydalangan holda turli qiziqarli mashg‘ulotlarni 
tashkil qilish va o‘tkazish bolalarning ta’lim olishga bo‘lgan qiziqishlarini oshirib, 
ijodiy qobiliyatlarini rivojlantiradi, interfaol usullarni amalda qullash natijasida 
bolalar bu usullarni o‘zidan o‘tkazib, kuproq amaliy bilim va kӯnikmalarni 
egallaydilar.

Yukoridagi fikrlardan xulosa qilib qo‘yidagilarni aytish joiz: 
 – maktabgacha yoshdagi bolalar qiziquvchan, harakatchan, tashabbuskor, 
erkin fikrlovchi, ko‘zatuvchan, sog‘lom bo‘lishi kerak. Hozirda xar bir bola 
erkin ijod qilishi va o‘zining qobiliyatini ko‘rsata olish xuquqiga ega.            

 – noan’anaviy mashg‘ulotlarda ilg‘or pedagogik texnologiyalarga asoslangan 
holda mehr bilan bolalarga iqtidorini namoyon qilishiga sharoit yaratib 
berishimiz zarur. 

 – tarbiyachilarning o‘tayotgan mashg‘ulotlari zamon talablari asosid 
bo‘libgina qolmasdan, tarbiyalanuvchining o‘zi ham bu mashg‘ulotdan 
zavq  olsin; 

РЕЗЮМЕ
Мақолада мактабгача таълим муассасаларидаги болалар интеллектуал қобилиятларини риво-

жлантиришда, тарбиячилар томонидан педагогик жараённи ташкил этишда интерактив методлар-
дан фойдаланишнинг самарали усуллари курсатилган. 

РЕЗЮМЕ
В статье показаны эффективные способы использования интерактивных методов в развитии 

интеллектуальных способностей детей в условиях дошкольного образования, организации педаго-
гического процесса воспитателями.

SUMMARY
The article highlights the issues of effective use by teachers of interactive methods in the organization 

of the pedagogical process in the formation of intellectual abilities in children in preschool educational 
institutions.

